Egwyddor 1: Diben y buddsoddiadau
Disgrifiad: Mae gan y bwrdd ddealltwriaeth ar y cyd o pam mae’r elusen yn gwneud buddsoddiadau a sut mae’r buddsoddiadau hynny’n hyrwyddo dibenion yr elusen. 

Rhesymeg: Gall buddsoddiadau elusen amrywio o swm bach o arian mewn cyfrif banc i bortffolio buddsoddi mawr. I’r rhan fwyaf o elusennau, mae buddsoddiadau cael eu gwneud i sicrhau cynaliadwyedd parhaus yr elusen, er enghraifft, cronfeydd wrth gefn neu gronfeydd sydd wedi’u neilltuo tuag at brosiect penodol, neu gynhyrchu elw ariannol. Ar gyfer pob elusen, yn enwedig y rheini sydd â gwaddol neu sydd â buddsoddiadau sylweddol, mae cyfleoedd i fuddsoddiadau’r elusen gefnogi a hyrwyddo dibenion yr elusen y tu hwnt i enillion ariannol, er enghraifft drwy fuddsoddi cymdeithasol, buddsoddi effaith neu fuddsoddi cyfrifol. 

Canlyniadau allweddol
- Mae pob ymddiriedolwr yn deall eu cyfrifoldebau cyfreithiol, eu pwerau buddsoddi a sut mae buddsoddiadau’n cael eu cadw gan yr elusen. 
- Mae gan bob ymddiriedolwr ddealltwriaeth ar y cyd o ddibenion yr elusen, bod buddsoddiadau’n gyfrwng i gyflawni’r dibenion hynny, a sut mae buddsoddiadau’n hyrwyddo dibenion yr elusen. 
- Mae unrhyw gyfyngiadau neu ofynion sy’n ymwneud â dull buddsoddi’r elusen, er enghraifft oherwydd strwythur neu ddogfen lywodraethu’r elusen, yn cael eu cofnodi’n ysgrifenedig. 
- Mae ymddiriedolwyr/staff/aelodau pwyllgor yn deall pryd y gallai fod angen arian, ac yn dewis dull buddsoddi sy’n briodol i orwel amser cyffredinol yr elusen. 
- Pan mae elusen yn cronni arian sylweddol, mae ymddiriedolwyr/staff/aelodau pwyllgor yn archwilio sut mae hyn yn hyrwyddo dibenion yr elusen.

	
	Elusennau llai
	Elusennau mwy

	Ystyriaethau cyfreithiol ac ymarferol
- Prif ddyletswydd yr Ymddiriedolwyr yw hyrwyddo dibenion yr elusen. Rhaid i benderfyniadau buddsoddi hyrwyddo’r dibenion hynny a bod er budd yr elusen. Rhaid i ymddiriedolwyr gydymffurfio â’r dyletswyddau a’r gofynion cyfreithiol sy’n cael eu nodi yn ‘Investing charity money: guidance for trustees (CC14)’ y Comisiwn Elusennau a gwneud penderfyniadau er budd gorau’r elusen, gan adolygu’r dull buddsoddi’n rheolaidd. 

	G
	G

	- Mae pob ymddiriedolwr yn cael ei gyfeirio at le i ddod o hyd i wybodaeth am eu cyfrifoldebau cyfreithiol a rheoleiddiol mewn perthynas â buddsoddiadau a gallan nhw gael gafael ar hyfforddiant sy’n briodol i gyd-destun eu helusen a’u rôl.
	A
	A

	Ymddiriedolwyr/staff/aelodau pwyllgor: 
- gwirio a dilyn unrhyw gyfyngiadau neu ofynion penodol, er enghraifft yn nogfen lywodraethol yr elusen neu a ddatganwyd gan roddwr, sy’n effeithio ar allu’r elusen i wneud buddsoddiadau. 
- os yw’r elusen yn bwriadu gwneud buddsoddiadau cymdeithasol, gwirio a dilyn unrhyw reolau yn y ddogfen lywodraethol ynglŷn ag a all yr elusen wneud buddsoddiadau cymdeithasol ai peidio
- strwythur yr elusen (er enghraifft, a yw’n gorfforedig neu’n anghorfforedig), a goblygiadau hyn ar gyfer bod â buddsoddiadau, er enghraifft lle gellid defnyddio ceidwad 
- y math o gronfeydd sydd gan yr elusen, er enghraifft cronfeydd anghyfyngedig, cronfeydd gwaddol
- a oes gan yr elusen waddol parhaol neu arian gwaddol y mae modd ei wario
	G
	G

	- a allai gwneud buddsoddiadau cymdeithasol yn ogystal â buddsoddiadau ariannol neu yn eu lle buddsoddiadau ariannol helpu i hyrwyddo dibenion yr elusen
	Y
	Y

	Sut mae amcanion buddsoddi’r elusen yn cefnogi ac yn hyrwyddo dibenion yr elusen
Mae ymddiriedolwyr, gyda chefnogaeth staff ac aelodau’r pwyllgor, yn pennu amcanion buddsoddi’r elusen i gefnogi a hyrwyddo dibenion yr elusen, ac yn cofnodi’r rhain yn y polisi buddsoddi, er enghraifft:

- darparu enillion ariannol (twf cyfalaf neu incwm) i ariannu gweithgareddau’r elusen 
- buddsoddiadau sy’n hyrwyddo dibenion yr elusen y tu hwnt i enillion ariannol, er enghraifft drwy ddulliau buddsoddi cymdeithasol, buddsoddi effaith neu fuddsoddi cyfrifol
- buddsoddi yng nghronfeydd wrth gefn yr elusen fel eu bod yn cael eu rheoli gan y polisi cronfeydd wrth gefn 
Mae ymddiriedolwyr/staff/aelodau pwyllgor yn datblygu cyd-ddealltwriaeth o sut gallai buddsoddiadau wrthdaro â dibenion yr elusen neu achosi risgiau i enw da’r elusen. 
	G
	G

	Y gorwel amser a chronni’r cronfeydd
Mae gan bob ymddiriedolwr ddealltwriaeth ar y cyd o orwel amser yr elusen, a sicrhau bod hyn yn cael ei gyfleu i unrhyw unigolion sy’n ymwneud â buddsoddiadau’r elusen (er enghraifft staff, aelodau pwyllgor neu reolwyr buddsoddi allanol). 
	A
	A

	Mae ymddiriedolwyr/staff/aelodau pwyllgor yn adolygu buddsoddiadau’r elusen mewn perthynas â’i gorwel amser: 
	
	

	- a yw’r buddsoddiadau’n addas ar gyfer cyflawni dibenion yr elusen yn y tymor byr, y tymor canolig a’r tymor hwy
	A
	A

	- archwaeth risg yr elusen, ac a oes cydbwysedd priodol rhwng rheoli adnoddau’n ddiogel a bod yn or-ofalus 
	Y
	A

	- gofynion o ran incwm neu dwf cyfalaf 
	Y
	A

	- pan mae elusen yn cronni arian y tu hwnt i’w pholisi cronfeydd wrth gefn, sut mae hyn yn hyrwyddo dibenion yr elusen yn fwy na gwario arian at y dibenion
	Y
	A

	- pan mae gwaddol treuliadwy yn bodoli, boed y bwriad yn wario, cadw neu dyfu’r gwaddol dros amser, pam mae’r dull a ddewiswyd yn ateb dibenion yr elusen orau a goblygiadau cronni arian
	A
	A

	- edrych ar fuddsoddiadau cymdeithasol yng nghyd-destun gorwel amser yr elusen
	Y
	Y






Egwyddor 2: Arweinyddiaeth

Disgrifiad: Mae’r bwrdd yn darparu arweinyddiaeth ar fuddsoddiadau, wedi’i gefnogi gan strwythur llywodraethu cryf a fframwaith dirprwyo. 

Rhesymeg: Mae gan y bwrdd gyfrifoldeb terfynol ac ar y cyd dros fuddsoddiadau’r elusen. Yn dibynnu ar gyd-destun yr elusen, gall nifer o unigolion a mudiadau fod yn rhan o’r gwaith o helpu i bennu agwedd strategol yr elusen tuag at fuddsoddiadau, er enghraifft aelodau staff, pwyllgor cyllid/buddsoddiadau neu reolwr buddsoddi neu gynghorydd buddsoddi allanol. Bydd strwythur llywodraethu cryf a fframwaith dirprwyo yn sicrhau bod gan y bwrdd fynediad at adnoddau ac arbenigedd i gyflawni ei ddyletswyddau goruchwylio cyfreithiol mewn perthynas â buddsoddiadau’r elusen. 

Canlyniadau allweddol
- Mae pob ymddiriedolwr yn deall ei ddyletswyddau mewn perthynas â buddsoddiadau. 
- Mae gan yr elusen strwythur llywodraethu a mecanweithiau ar gyfer llywodraethu buddsoddiadau sy’n adlewyrchu maint a chymhlethdod y buddsoddiadau sy’n bodoli. 
- Mae fframwaith ar gyfer dirprwyo sy’n briodol i faint yr elusen a chymhlethdod y buddsoddiadau sy’n bodoli. 
- Mae cyfleoedd i ddylanwadu a gweithredu ar y cyd yn cael eu hystyried. 

	
	Elusennau llai
	Elusennau mwy

	Dyletswyddau ymddiriedolwyr
Fel y nodir yng nghanllawiau CC14 y Comisiwn Elusennau ar fuddsoddi arian elusennol, rhaid i ymddiriedolwyr ddilyn egwyddorion gwneud penderfyniadau da, gweithredu gyda gofal a sgiliau rhesymol a chadw cofnod o’r penderfyniadau sy’n cael eu gwneud ynglŷn â buddsoddiadau a sut cafodd y penderfyniadau hyn eu cyrraedd. 
	G
	G

	Strwythur llywodraethu
- Mae pob ymddiriedolwr yn deall bod amrywiaeth o sgiliau, profiadau a safbwyntiau ymysg yr unigolion hynny sy’n goruchwylio buddsoddiadau’r elusen yn arwain at arferion cryfach. Mae ymddiriedolwyr a staff yn archwilio ac yn gweithredu dulliau i sicrhau bod strwythur llywodraethu buddsoddi’r elusen yn gynhwysol. 
	Y
	A

	Mae gan yr elusen ddigon o adnoddau ac arbenigedd cyllid neu fuddsoddi, ymysg ymddiriedolwyr, staff neu aelodau pwyllgor, sy’n gymesur â maint a chymhlethdod y buddsoddiadau sydd ganddi: 
	
	

	- pan mae gan elusen fuddsoddiadau cyfyngedig mewn cyfrif banc, mae goruchwyliaeth a rheolaeth yn cael eu darparu gan o leiaf ddau unigolyn neu gan bwyllgor presennol sydd â chyfrifoldebau cyllid. 
	A
	A

	- pan mae gan elusen fuddsoddiadau y tu hwnt i gyfrif banc, mae goruchwyliaeth yn cael ei ddarparu gan o leiaf ddau unigolyn, y mae gan un ohonyn nhw rywfaint o ddealltwriaeth ariannol, neu gan bwyllgor presennol sydd â chyfrifoldebau ariannol.
	A
	A

	- pan mae gan elusen fuddsoddiadau sylweddol neu gymhleth, mae is-bwyllgor i’r bwrdd yn cael ei sefydlu gyda throsolwg agosach o’r buddsoddiadau. Gall y pwyllgor hwn oruchwylio cyllid a buddsoddi. Gall y pwyllgor gynnwys ymddiriedolwyr, staff ac aelodau cyfetholedig. Mae unigolion sydd ag arbenigedd yn nibenion yr elusen yn cael eu cynnwys yn y pwyllgor. 
	Y
	A

	Mae gan unrhyw bwyllgor sydd â chyfrifoldebau goruchwylio buddsoddiadau Gylch Gorchwyl clir sy’n nodi tasgau a chyfrifoldebau aelodau’r pwyllgor, a’r berthynas rhwng y pwyllgor a’r bwrdd. Mae’r Cylch Gorchwyl yn cael ei adolygu a’i ddiweddaru ar adegau priodol. 
	A
	A

	Os yw’r elusen yn bwriadu gwneud buddsoddiadau cymdeithasol, mae ymddiriedolwyr/staff/aelodau pwyllgor yn sicrhau bod gan yr elusen fynediad at ddigon o arbenigedd i wneud a goruchwylio unrhyw fuddsoddiadau cymdeithasol, gan gynnwys gan y rheini sydd ag arbenigedd at ddibenion yr elusen.  
	A
	A

	Fframwaith dirprwyaethau
- Mae fframwaith dirprwyo yn cael ei greu gan ymddiriedolwyr, gyda chefnogaeth gan staff neu aelodau pwyllgor, sy’n nodi pa benderfyniadau sy’n cael eu gwneud ar lefel bwrdd, gan staff, gan bwyllgor (os yw’n berthnasol) a chan fudiadau allanol fel rheolwyr buddsoddi neu gynghorwyr buddsoddi. Mae’r fframwaith dirprwyo yn gosod lefel briodol o reolaeth yn dibynnu ar faint a chymhlethdod buddsoddiadau’r elusen. Mae’r fframwaith yn cael ei gymeradwyo gan y bwrdd a’i adolygu ar adegau priodol. 
	A
	A

	- Mae unrhyw ymddiriedolwyr, staff neu aelodau pwyllgor sydd â chyfrifoldebau goruchwylio buddsoddiadau dirprwyedig yn adrodd i’r bwrdd ar adegau priodol fel bod y bwrdd yn cadw’r cyfrifoldeb a’r oruchwyliaeth.
	G
	G

	Dylanwad 
Ymddiriedolwyr/staff/aelodau pwyllgor: 
- deall sut gall buddsoddiadau ddarparu cyfleoedd ar gyfer arweinyddiaeth a dylanwad
- ystyried cyfleoedd i hyrwyddo dibenion yr elusen drwy weithredu ar y cyd ar fuddsoddiadau; gweithio gydag elusennau eraill, llywodraeth, mudiadau diben cymdeithasol a’r sector preifat 
- yn ymwybodol o gydweithrediadau a mentrau y mae rheolwyr buddsoddi neu gynghorwyr buddsoddi’r elusen yn cymryd rhan ynddynt, sut mae’r rhain yn ymwneud â dibenion yr elusen a budd y cyhoedd yn fwy cyffredinol a chanlyniadau’r camau a gymerwyd
- penderfynu a chofnodi pa ymddiriedolwyr/staff/aelodau pwyllgor sy’n gyfrifol am ymrwymo i gymryd rhan mewn mentrau buddsoddi cyfrifol
	Y
	A







Egwyddor 3: Cywirdeb

Disgrifiad: Mae dibenion yr elusen yn cael eu rhoi ar flaen unrhyw benderfyniadau o ran buddsoddiadau. 

Rhesymeg: Mae holl weithgareddau elusen, gan gynnwys gwneud buddsoddiadau, yn cael eu cyflawni i gefnogi a hyrwyddo dibenion yr elusen. Felly, mae angen dealltwriaeth ar y cyd ymysg ymddiriedolwyr, staff ac aelodau pwyllgor o ddibenion yr elusen, sut mae buddsoddiadau’n hyrwyddo neu’n gwrthdaro â’r dibenion hynny, a risgiau i enw da a gwrthdaro rhwng buddiannau sy’n ymwneud â’r buddsoddiadau. 

Canlyniadau allweddol
- Mae ymddiriedolwyr, staff ac aelodau pwyllgor yn cael eu harwain yn llwyr gan fuddiannau’r elusen ac nid ydyn nhw’n caniatáu i gymhellion, barn na buddiannau personol effeithio ar y penderfyniadau maen nhw’n eu gwneud mewn perthynas â buddsoddiadau’r elusen. 
- Mae’r ystod lawn o opsiynau sydd ar gael i hyrwyddo dibenion yr elusen yn cael eu hystyried. 
- Mae gwrthdaro rhwng dibenion yr elusen a’i buddsoddiadau yn cael ei archwilio a’i gofnodi, ac mae camau priodol yn cael eu cymryd i reoli unrhyw wrthdaro. 
- Mae risgiau i enw da mewn perthynas â buddsoddiadau’r elusen yn cael eu harchwilio a’u cofnodi, ac mae camau priodol i reoli unrhyw risgiau i enw da yn cael eu pennu a’u cymryd. 
- Mae gwrthdaro rhwng buddiannau mewn perthynas â buddsoddiadau’r elusen yn cael eu nodi, eu rheoli a’u cofnodi. 
- Mae’r amgylchiadau posibl o ran budd preifat i ymddiriedolwyr (neu staff neu aelodau pwyllgor) mewn perthynas â buddsoddiadau’r elusen yn cael eu nodi a’u trin yn briodol. 

	
	Elusennau llai
	Elusennau mwy

	Gosod dibenion yr elusen ar y blaen wrth wneud penderfyniadau o ran buddsoddiadau
Mae ymddiriedolwyr, staff ac aelodau pwyllgor yn cael eu harwain yn llwyr gan fuddiannau’r elusen ac nid ydyn nhw’n caniatáu i gymhellion, barn na buddiannau personol effeithio ar y penderfyniadau maen nhw’n eu gwneud mewn perthynas â buddsoddiadau’r elusen. 
	G
	G

	Mae gan bob ymddiriedolwr ddealltwriaeth ar y cyd o ddibenion yr elusen a sut mae’r rhain yn darparu budd i’r cyhoedd. Mae ymddiriedolwyr hefyd yn deall bod buddsoddiadau’n arf i gyflawni’r dibenion a sut gallai buddsoddiadau hyrwyddo neu weithredu yn erbyn dibenion yr elusen. Mae hyn yn cael ei gofnodi hyn ym mholisi buddsoddi’r elusen. 
	A
	A

	Mae ymddiriedolwyr a staff yn deall sut mae’r dewis o unigolion sy’n ymwneud â phenderfyniadau buddsoddi yn effeithio ar y ffordd y mae dibenion yr elusen yn cael eu rhoi ar y blaen.
Gan gydnabod bod y cyfrifoldeb cyfreithiol dros fuddsoddiadau’r elusen yn gorwedd gyda’r bwrdd ymddiriedolwyr yn ei gyfanrwydd, mae ymddiriedolwyr a staff yn archwilio ac yn gweithredu dulliau i sicrhau bod penderfyniadau buddsoddi’r elusen yn gynhwysol ac yn cynnwys y rhai sydd ag ystod eang o arbenigedd a phrofiad, nid dim ond cyllid a buddsoddiadau. 

Mae ystod eang o unigolion ymysg yr ymddiriedolwyr a’r staff sy’n ymwneud â’r canlynol: 
- penderfynu sut bydd buddsoddiadau’n hyrwyddo dibenion yr elusen
- archwilio gwrthdaro â’r dibenion 
- archwilio risgiau i enw da
Mae ystyriaeth yn cael ei roi i ba leisiau neu safbwyntiau sydd ar goll, er enghraifft ymysg randdeiliaid yr elusen. 
	Y
	A

	Mae’r rheini sy’n ymwneud â phenderfyniadau buddsoddi yn ymwybodol bod dibenion elusen er budd y cyhoedd, ac yn rhoi sylw dyledus i sut mae’r dibenion hynny’n darparu budd i’r cyhoedd.
	Y
	A

	Mae ymddiriedolwyr/staff/aelodau pwyllgor yn archwilio i’r dulliau y mae buddsoddiadau yn hyrwyddo dibenion yr elusen y tu hwnt i enillion ariannol, er enghraifft drwy ddulliau buddsoddi cymdeithasol, buddsoddi effaith neu fuddsoddi cyfrifol. 
	Y
	A

	Safbwyntiau'r rhanddeiliaid
Pan fo hynny’n ymarferol ac yn briodol, mae ymddiriedolwyr/staff/aelodau pwyllgor yn archwilio barn rhoddwyr, derbynwyr grant, defnyddwyr gwasanaeth a rhanddeiliaid ehangach mewn perthynas â buddsoddiadau i hysbysu ymddiriedolwyr wrth iddynt arfer eu dyletswydd gofal.
	Y
	A

	Gwrthdaro â dibenion yr elusen
Mae amrywiaeth eang o ymddiriedolwyr a staff sy’n ymwneud â chanfod ac ystyried gwrthdaro rhwng dibenion yr elusen a’i buddsoddiadau, gan gynnwys y rheini sydd ag arbenigedd yn nibenion yr elusen. 
Mae unrhyw wrthdaro sy’n bodoli yn cael ei reoli mewn ffordd sy’n gymesur â maint yr elusen a natur buddsoddiadau’r elusen. 
Mae ymddiriedolwyr/staff/aelodau pwyllgor yn cydbwyso’r holl ffactorau perthnasol, gan gynnwys maint y gwrthdaro ac unrhyw effaith ariannol a fyddai’n deillio o fynd i’r afael â’r gwrthdaro. 
	G
	G

	Lle nodwyd gwrthdaro a phenderfynwyd bod angen ei osgoi neu ei reoli, bydd yn cael ei gofnodi yn y polisi buddsoddi a byddan nhw’n gweithredu arno. 
	G
	G

	Risgiau o ran enw da
Mae’r bwrdd yn cydnabod y risgiau i enw da’r elusen sy’n cael eu hachosi gan fuddsoddiadau penodol. Mae’r risgiau hyn yn cael eu nodi a’u rheoli mewn ffordd sy’n gymesur â maint yr elusen a natur buddsoddiadau’r elusen. 
Mae ymddiriedolwyr/staff/aelodau pwyllgor sy’n ymwneud â nodi a rheoli risgiau i enw da yn cydbwyso’r holl ffactorau perthnasol, gan gynnwys maint y risg i enw da ac effaith ariannol mynd i’r afael â’r risg. 
	G
	G

	Lle nodwyd risgiau i enw da a phenderfynwyd bod angen osgoi neu reoli’r rhain, bydd y rhain yn cael eu cofnodi yn y polisi buddsoddi a byddan nhw’n gweithredu arnynt. 
	G
	G

	Gwrthdaro rhwng buddiannau
Mae gwrthdaro posibl a gwirioneddol rhwng buddiannau mewn perthynas â buddsoddiadau yn dod o dan bolisi datgelu’r elusen. Mae hyn yn cynnwys nodi, rheoli a chofnodi gwrthdaro rhwng buddiannau. 
	A
	A

	Os yw’r elusen yn ystyried buddsoddi mewn cwmni sy’n gysylltiedig ag ymddiriedolwr, mae’r elusen yn dilyn canllawiau’r Comisiwn Elusennau. 
	G
	G

	Budd preifat
Mae ymddiriedolwyr/staff/aelodau pwyllgor yn ymwybodol o ble y gallai budd preifat ddigwydd mewn perthynas â buddsoddiadau’r elusen ac yn defnyddio eu barn i benderfynu a yw unrhyw fudd preifat yn: achlysurol, angenrheidiol yn yr amgylchiadau, yn rhesymol o ran maint, er budd gorau’r elusen. 
	G
	G





Egwyddor 4: Gwneud penderfyniadau, risg a rheolaeth 

Disgrifiad: Mae systemau effeithiol yn cael eu sefydlu sy’n briodol i faint yr elusen a chymhlethdod y buddsoddiadau sy’n bodoli. 

Rhesymeg: Er mai’r bwrdd sy’n gyfrifol yn y pen draw ac ar y cyd am fuddsoddiadau’r elusen, yn ymarferol gall llawer iawn o benderfyniadau gael eu dirprwyo a’u gwneud gan eraill, er enghraifft staff ac aelodau pwyllgor yn fewnol, neu reolwyr buddsoddi a chynghorwyr buddsoddi allanol. Dylai’r bwrdd fod â goruchwyliaeth ddigonol i fod yn hyderus bod system briodol o wneud penderfyniadau, risg a rheolaeth ar waith. 

Canlyniadau allweddol  
- Maen nhw’n gofyn am gyngor neu arweiniad lle bo angen gan unigolion sydd ag arbenigedd addas (ar sail gyflogedig neu wirfoddol) ac yn eu hystyried yn wrthrychol. 
- Mae fframwaith ar gyfer monitro ac adolygu buddsoddiadau’r elusen sy’n briodol i faint yr elusen a chymhlethdod y buddsoddiadau sy’n bodoli. 
- Mae dull buddsoddi’r elusen yn briodol i’w strategaeth a’i nodau. 

	
	Elusennau llai
	Elusennau mwy

	Cael cyngor
Mae ymddiriedolwyr (gyda chymorth staff ac aelodau pwyllgor lle bo angen) yn nodi a oes angen iddyn nhw gael cyngor ar fuddsoddiadau’r elusen a chofnodi’r canlyniad. Mae unrhyw gyngor yn cael ei roi gan unigolyn sydd ag arbenigedd addas, ac mae modd ei roi ar sail wirfoddol neu am dâl. 
	G
	G

	Dull Strategaeth a Buddsoddi
Ymddiriedolwyr/staff/aelodau pwyllgor: 
- deall sut mae strategaeth yr elusen i gyflawni ei dibenion, gan gynnwys ei pholisi cronfeydd wrth gefn, yn llywio ei dull buddsoddi
- datblygu strategaeth fuddsoddi sy’n briodol i orwel amser, cyd-destun a dibenion yr elusen, gan gydnabod y gallai fod angen dulliau strategol gwahanol dros y tymor byr, y tymor canolig a’r tymor hir
	A
	A

	Mae ymddiriedolwyr/staff/aelodau pwyllgor yn pennu ac yn cofnodi sefyllfa ariannol yr elusen, ac yn adolygu hyn o leiaf unwaith y flwyddyn, gan ystyried y canlynol: 
- swm i’w fuddsoddi 
- sefyllfa ariannol gyffredinol yr elusen, gan gynnwys ei hanghenion tymor hir a thymor byr
- a yw unrhyw ran o’r buddsoddiadau yn gronfeydd wrth gefn ar gyfer prosiect yn y dyfodol neu i sicrhau cynaliadwyedd yr elusen
- a yw’r buddsoddiadau’n darparu enillion ariannol (twf cyfalaf neu incwm) i ariannu gweithgareddau’r elusen 
- unrhyw gyfyngiadau ar fuddsoddiadau y mae modd eu gwneud
- unrhyw ddyraniad i fuddsoddiad cymdeithasol
	A
	A

	Mae ymddiriedolwyr/staff/aelodau pwyllgor yn deall anghenion ariannol yr elusen dros y tymor byr, canolig a hwy; anghenion hylifedd (pa mor gyflym y gallai fod angen arian gwario ar yr elusen); a pha ddull buddsoddi a allai fod yn briodol i ddiwallu’r anghenion hynny. 
Lle bo hynny’n berthnasol, bydd cyfathrebu agored gyda rheolwyr buddsoddi a/neu gynghorwyr buddsoddi’r elusen i weld a yw’r dull buddsoddi’n briodol. 
	A
	A

	Mae ymddiriedolwyr/staff/aelodau pwyllgor yn archwilio, yn pennu ac yn cofnodi archwaeth risg yr elusen mewn perthynas â buddsoddiadau ac mae ganddyn nhw ddealltwriaeth ddigonol o’r berthynas rhwng risg ac enillion, a’r angen i amrywio buddsoddiadau. 
Lle bo hynny’n berthnasol, bydd cyfathrebu agored gyda rheolwyr buddsoddi a/neu gynghorwyr buddsoddi’r elusen i osod paramedrau o ran risg. 
Mae archwaeth risg yr elusen yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr.
	A
	A

	Mae ymddiriedolwyr/staff/aelodau pwyllgor yn gosod targedau i gyflawni anghenion ariannol yr elusen, lle bo hynny’n berthnasol, bydd cyfathrebu agored gyda rheolwyr buddsoddi a/neu gynghorwyr buddsoddi’r elusen i osod targedau realistig. 
Mae targedau ariannol yr elusen yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr. 
	A
	A

	Os yw’r elusen yn bwriadu gwneud buddsoddiadau cymdeithasol, mae’r nodau a’r enillion disgwyliedig o’r buddsoddiad yn cael eu cofnodi. Mae archwaeth risg yr elusen mewn perthynas â buddsoddiadau cymdeithasol yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr.  
	G
	G

	Mewn elusennau sydd â gwaddol parhaol, mae ymddiriedolwyr/staff/aelodau pwyllgor yn ystyried a ddylid mabwysiadu dull cyfanswm enillion ar gyfer buddsoddiadau neu ddilyn dull incwm yn unig (ac ailystyried hyn o bryd i’w gilydd).  Mae’r dull yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr. 
	A
	A

	Mae ymddiriedolwyr/staff/aelodau pwyllgor yn pennu’r dyraniad asedau sy’n briodol i’r targedau ariannol a’r archwaeth risg. Lle bo’n berthnasol, bydd cyfathrebu agored gyda rheolwyr buddsoddi neu gynghorwyr buddsoddi’r elusen, a/neu ymgynghori â chynghorwyr annibynnol neu gymharu ag elusennau tebyg i benderfynu ar ddyraniad asedau priodol. 
Mae dyraniad asedau’r elusen yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr. 
	Y
	A

	Mae ymddiriedolwyr/staff/aelodau pwyllgor yn deall sut mae rheolwyr buddsoddi’r elusen yn bwriadu:
- ymgymryd ag arferion buddsoddi cyfrifol (e.e. gwaredu, eithrio, sgrinio, stiwardiaeth ac ymgysylltu) i osgoi gwrthdaro â dibenion yr elusen a rheoli risgiau i enw da
- ymgymryd ag arferion buddsoddi cyfrifol a monitro ffactorau ESG gyda’r bwriad o reoli risg a chryfhau perfformiad ariannol
- ymgymryd â buddsoddi cyfrifol neu fuddsoddi effaith fel ffordd o hyrwyddo dibenion yr elusen 
Mae targedau priodol yn cael eu gosod a’u monitro. 
Mae dull yr elusen yn cael ei gofnodi yn y polisi buddsoddi sy’n cael ei gymeradwyo gan bob ymddiriedolwr. 
	Y
	A

	Drwy weithio drwy’r camau hyn, mae ymddiriedolwyr, gyda chefnogaeth a chyngor gan staff, aelodau pwyllgor a rheolwyr buddsoddi a/neu gynghorwyr buddsoddi allanol yn ôl yr angen, yn ceisio cyflawni eu dyletswyddau a disgwyliadau’r Comisiwn Elusennau i benderfynu: 

- a yw’r buddsoddiadau’n addas
- a fydd y buddsoddiadau’n cyflawni amcanion buddsoddi’r elusen 
- yr angen i arallgyfeirio
	G
	G

	Polisi Buddsoddi 
Mae ymddiriedolwyr/staff/aelodau pwyllgor yn datblygu polisi buddsoddi sy’n briodol i faint yr elusen a chymhlethdod y buddsoddiadau sy’n bodoli. Mae’r polisi buddsoddi yn cael ei gymeradwyo gan y bwrdd a’i adolygu ar adegau priodol. 
	G
	G

	Os oes angen, mae’r ymddiriedolwyr/staff/aelodau pwyllgor sy’n datblygu’r polisi buddsoddi yn ceisio cymorth annibynnol a/neu’n ymgynghori â rheolwyr buddsoddi neu gynghorwyr buddsoddi presennol yr elusen i sicrhau bod telerau’r polisi’n ymarferol ac yn gyraeddadwy. Mae’r rheini sy’n datblygu’r polisi yn ystyried annibyniaeth unrhyw gyngor sy’n cael ei roi, yn enwedig os oes perthynas broffesiynol gyda’r elusen yn barod. 
Mae ymddiriedolwyr/staff/aelodau pwyllgor yn ystyried y berthynas rhwng y polisi buddsoddi a pholisïau perthnasol eraill.
	A
	A

	Penodi darparwyr allanol
Mae gan ymddiriedolwyr/staff/aelodau pwyllgor broses ar gyfer penodi darparwyr proffesiynol allanol (e.e. darparwr cyfrif banc, rheolwr buddsoddi, cynghorydd buddsoddi) sy’n cael ei gofnodi a’i gymeradwyo gan y bwrdd. 
	A
	A

	Lle mae buddsoddiadau sylweddol yn bodoli mae ymddiriedolwyr/staff/aelodau pwyllgor yn cynnal proses dendro, gan gynnwys cwrdd â’r darparwyr proffesiynol sydd ar y rhestr fer (e.e. rheolwyr buddsoddi, cynghorwyr buddsoddi), gyda chyfleoedd i’r holl ymddiriedolwyr a thrawstoriad eang o staff gymryd rhan. Mae’r broses dendro: 
- yn sicrhau bod dibenion yr elusen yn cael eu rhoi ar y blaen
- yn dadansoddi a all y darparwr proffesiynol gyflawni gofynion y polisi buddsoddi, gan gynnwys cyflawni targedau ariannol ac archwaeth risg
- cymharu ffioedd a thaliadau
- yn derbyn adnoddau cymesur, gan gynnwys staff, ymddiriedolwyr, aelodau pwyllgorau ac adnoddau ychwanegol yn ôl yr angen 
	Y
	A

	Pan fydd penderfyniadau’n cael eu dirprwyo i reolwr buddsoddi (rheoli yn ôl disgresiwn) mae contract ffurfiol gyda’r rheolwr.  
	G
	G

	Adolygu buddsoddiadau’r elusen
Mae ymddiriedolwyr (gyda chymorth staff ac aelodau pwyllgor lle bo angen) yn adolygu buddsoddiadau’r elusen a pherfformiad unrhyw reolwyr buddsoddi / cynghorwyr buddsoddi ar adegau priodol. 
	G
	G

	Ymddiriedolwyr/staff/aelodau pwyllgor:
- asesu a yw’r buddsoddiadau (ariannol a chymdeithasol) yn cyflawni’r amcanion sy’n cael eu nodi yn y polisi buddsoddi ac yn addas ar gyfer yr elusen. Os oes tanberfformio, er enghraifft mewn perthynas â meincnodau ar enillion ariannol neu dargedau ar gyfer gweithgarwch wedi’i alinio â diben, neu newidiadau yn yr amgylchedd allanol a allai effeithio ar oddef risg, mae camau’n cael eu cymryd mewn modd amserol ond heb frys gormodol. Sicrhau bod gwaith yn cael ei wneud er budd yr elusen ac yn unol â’r cytundeb rhwng yr elusen a’r cyflenwr. 
- gweithredu rheolaethau a threfniadau adrodd addas
- cynnal adolygiad o unrhyw ddarparwyr proffesiynol (e.e. rheolwyr buddsoddi, cynghorwyr buddsoddi) ar adegau priodol

Bod gwybodaeth sy’n cael ei darparu gan unrhyw ddarparwr proffesiynol (er enghraifft rheolwr buddsoddi neu gynghorydd buddsoddi) yn amserol, yn berthnasol, yn gywir ac yn cael ei darparu mewn fformat y gall y rhai sy’n ei ddefnyddio ei ddeall.
	A
	A





Egwyddor 5: Effeithiolrwydd 

Disgrifiad: Mae’r bwrdd yn hyderus bod gan ymddiriedolwyr/staff/aelodau pwyllgor sy’n darparu goruchwyliaeth ddirprwyedig dros fuddsoddiadau y sgiliau, y profiad a’r wybodaeth angenrheidiol. Mae’r bwrdd, gyda chefnogaeth staff/aelodau pwyllgor, yn sicrhau bod prosesau ar waith i oruchwylio buddsoddiadau’n effeithiol. 

Rhesymeg: Ystyrir goruchwyliaeth effeithiol yn ei hystyr ehangaf – o ffactorau ariannol i ystyried sut mae buddsoddiadau’n hyrwyddo dibenion yr elusen i asesu a rheoli gwrthdaro â dibenion a risgiau i enw da.
Er mai dim ond lleiafrif o ymddiriedolwyr elusennau a all fod ag arbenigedd yn y meysydd hyn, mae’n bwysig bod gan bob ymddiriedolwr ddealltwriaeth ddigonol o fuddsoddiadau’r elusen i gyflawni eu cyfrifoldebau. Mae hyn yn cynnwys bod yn hyderus bod gan yr ymddiriedolwyr/staff/aelodau pwyllgor sydd â chyfrifoldebau goruchwylio buddsoddiadau y cydbwysedd priodol o sgiliau, profiad a gwybodaeth i wneud penderfyniadau gwybodus. Bydd perthynas waith effeithiol rhwng ymddiriedolwyr/staff/aelodau pwyllgor sydd â chyfrifoldebau goruchwylio buddsoddiadau dirprwyedig a gyda’r bwrdd ymddiriedolwyr ehangach yn sicrhau bod penderfyniadau’n cael eu gwneud yn fwy llwyddiannus. 

Canlyniadau allweddol
- Mae gan yr elusen ddealltwriaeth o gyllid a buddsoddiadau ymysg ymddiriedolwyr, staff neu aelodau pwyllgor, sy’n gymesur â maint a chymhlethdod y buddsoddiadau sydd ganddi. 
- Caiff ymddiriedolwyr eu grymuso i deimlo’n hyderus wrth ofyn cwestiynau am fuddsoddiadau’r elusen i gyd-ymddiriedolwyr, staff ac aelodau’r pwyllgor, ac mae cyfleoedd dysgu’n cael eu darparu neu maen nhw’n cyfeirio at gyfleoedd o’r fath. 
- Mae gan y bwrdd berthynas waith effeithiol gydag unrhyw ymddiriedolwyr, staff neu aelodau pwyllgor sy’n gyfrifol am gyfrifoldebau goruchwylio buddsoddiadau dirprwyedig. 
- Mae digon o amser ac ystyriaeth yn cael eu rhoi i fuddsoddiadau mewn perthynas ag agweddau eraill ar waith yr elusen, gan gynnwys mewn cyfarfodydd ymddiriedolwyr. 
- Gall ymddiriedolwyr, staff ac aelodau pwyllgor sy’n ymwneud yn uniongyrchol â goruchwylio buddsoddiadau gynnig her adeiladol mewn diwylliant lle mae gwahaniaethau a heriau’n cael eu rhannu a’u datrys. 
- Mae deinameg pŵer o fewn y bwrdd neu’r pwyllgor yn cael ei gydnabod ac mae camau’n cael eu cymryd i sicrhau bod trafodaethau ynghylch buddsoddiadau’r elusen yn gynhwysol. 

	
	Elusennau llai
	Elusennau mwy

	Recriwtio
Mae proses dryloyw i benodi’r ymddiriedolwyr, y staff a’r aelodau pwyllgor hynny a fydd yn gyfrifol am oruchwylio buddsoddiadau, gan ofyn am gymorth annibynnol yn ystod y broses recriwtio os bydd angen. Mae hyn yn cynnwys archwiliad sgiliau, manyleb rôl, hysbysebu swyddi gwag a phenodi ar sail meini prawf gwrthrychol. Rhoddir ystyriaeth i sut mae sicrhau bod y rhai sy’n cael eu recriwtio yn gallu cyflwyno neu gynrychioli amrywiaeth o safbwyntiau yn unigol ac ar y cyd, a’u bod yn gallu mynegi’r berthynas rhwng dibenion yr elusen a’i buddsoddiadau yn ei hystyr ehangaf. 
	Y
	A

	Os yw dogfen lywodraethu elusen yn ei gwneud yn ofynnol i un neu fwy o rolau ymddiriedolwyr gael eu cyflawni gan unigolion o gyrff penodol (er enghraifft, lle mae’n rhaid i elusen gael cynghorwyr plwyf neu glerigwyr fel ymddiriedolwyr), bydd yn ystyried sut mae modd goruchwylio buddsoddiadau sy’n briodol i faint a chymhlethdod yr elusen. 
	A
	A

	Mae unrhyw aelodau o’r pwyllgor yn cael eu penodi am gyfnod penodol. Pan fydd aelod o’r pwyllgor wedi gwasanaethu am fwy na naw mlynedd, mae hyn yn destun adolygiad arbennig o drylwyr, gan ystyried y ffaith bod angen sicrhau bod y rhai ar y pwyllgor yn gallu cyflwyno neu gynrychioli amrywiaeth o safbwyntiau yn unigol ac ar y cyd. 
	A
	A

	Dysgu a Datblygu
Mae pob ymddiriedolwr yn cael sesiwn gynefino neu hyfforddiant i’w alluogi i deimlo’n hyderus wrth ofyn cwestiynau am fuddsoddiadau’r elusen i gyd-ymddiriedolwyr, staff ac aelodau’r pwyllgor. Mae cyfleoedd ar gyfer dysgu a datblygu parhaus yng nghyswllt buddsoddiadau. 
	A
	A

	Mae gan ymddiriedolwyr/staff/aelodau pwyllgor sydd â chyfrifoldebau goruchwylio buddsoddiadau dirprwyedig gyfleoedd i gael mynediad at ddysgu ar gyfer eu rôl, er enghraifft: 
- dibenion a chyd-destun yr elusen, a sut gallai buddsoddiadau wrthdaro â’r dibenion neu beri risgiau i enw da
- buddsoddiadau, gan gynnwys ar gyfer y rheini sydd heb gefndir mewn buddsoddi, neu yng nghyd-destun buddsoddiadau elusennau ar gyfer y rheini sydd heb gefndir mewn buddsoddi elusennau
- cyfleoedd i hyrwyddo dibenion yr elusen drwy fuddsoddi cyfrifol, buddsoddi effaith neu fuddsoddi cymdeithasol
	Y
	A

	Gweithio’n effeithiol
Mae trafodaethau buddsoddi yn cael eu hamserlennu mewn cyfarfodydd bwrdd mewn ffordd sy’n gymesur â lefel y buddsoddiadau a ddelir ac mewn perthynas â meysydd eraill o waith yr elusen, er enghraifft dyfarnu grantiau, codi arian neu gynllunio gweithredol.  Rhoddir amser i ymddiriedolwyr baratoi, gan gynnwys cyfleoedd i fynd drwy eitemau sy’n ymwneud â buddsoddi ymlaen llaw gydag ymddiriedolwyr/staff/aelodau pwyllgor mwy profiadol, i sicrhau eu bod yn teimlo’n hyderus wrth ofyn cwestiynau am fuddsoddiadau’r elusen. Mae penderfyniadau’n cael eu codnodi ac mae penderfyniadau dirprwyedig yn cael eu cadarnhau gan y bwrdd. 
	Y
	A

	Mae cyfarfodydd gyda rheolwyr buddsoddi neu gynghorwyr buddsoddi’r elusen yn adeiladol.
	Y
	A

	Mae ymddiriedolwyr ac aelodau’r pwyllgor yn ystyried y ddeinameg pŵer ac unrhyw anghydbwysedd o fewn y bwrdd neu’r pwyllgor a allai arwain at wneud penderfyniadau gwael o ran buddsoddiadau’r elusen.
	A
	A






Egwyddor 6: Tegwch, Amrywiaeth a Chynhwysiant

Disgrifiad: Mae’r bwrdd yn sicrhau bod ymddiriedolwyr/staff/aelodau pwyllgor sy’n ymwneud â buddsoddiadau’r elusen yn ymrwymo i archwilio, deall a gweithredu o ran tegwch, amrywiaeth a chynhwysiant. 

Rhesymeg: Dull cynhwysol, lle mae lleisiau gwahanol yn cael eu clywed a safbwyntiau rhanddeiliaid yn cael eu hystyried yn effeithiol, yw’r man cychwyn ar gyfer mynd i’r afael ag annhegwch mewn arferion buddsoddi. Mae dealltwriaeth gynyddol bod diffyg amrywiaeth mewn arferion buddsoddi mewn elusennau, gan gynnwys ymysg ymddiriedolwyr, staff, aelodau pwyllgor ac yn nhimau’r rhai sy’n darparu cyngor a rheoli buddsoddiadau, yn gallu arwain at feddylfryd grŵp, anghydbwysedd pŵer ac at wneud penderfyniadau gwannach. Pan fydd elusen yn mynd i’r afael â chynhwysiant ac amrywiaeth mewn ffordd ystyrlon, mae modd pennu camau i wneud cynnydd tuag at arferion buddsoddi teg a gweithredu arnynt. 

Canlyniadau allweddol
- Mae’r rheini sy’n ymwneud â buddsoddiadau’r elusen yn deall sut gall dull cynhwysol, sy’n cynnwys pobl o amrywiaeth o gefndiroedd a safbwyntiau, arwain at wneud penderfyniadau cryfach. 
- Mae dibenion yr elusen yn canolbwyntio ar ei dull buddsoddi oherwydd ei fod yn adlewyrchu gwahanol safbwyntiau a phrofiadau. 
- Ystyrir yr amrywiaeth o gefndiroedd a safbwyntiau ymysg y rhai sy’n gwneud penderfyniadau buddsoddi yn fewnol ac yn allanol a bod effaith hyn ar wneud penderfyniadau buddsoddi yn cael ei ddeall. 
- Mae tegwch ac effaith yn cael eu hystyried yn y strategaeth buddsoddi mewn ffordd sy’n briodol i faint a dull buddsoddi’r elusen. 

	
	Elusennau llai
	Elusennau mwy

	Cynhwysiant
Mae ymddiriedolwyr, staff ac aelodau pwyllgor yn creu amgylchedd cyfarfod lle mae ymddwyn yn gynhwysol yn norm a gall y rhai yn y cyfarfod herio ei gilydd yn adeiladol o ran buddsoddiadau’r elusen. 
	A
	A

	Mae buddsoddiadau’n cael eu cynnwys mewn trafodaethau rhwng ymddiriedolwyr, staff neu aelodau pwyllgor ynghylch tegwch, amrywiaeth a chynhwysiant. Lle ceir anghysur neu ddiffyg dealltwriaeth ynghylch sut gallai EDI fod yn berthnasol i fuddsoddiadau, ceir mynediad at gyfleoedd ar gyfer dysgu. 
	Y
	A

	Mae ymddiriedolwyr/staff/aelodau pwyllgor yn ystyried sut mae ymgysylltu â barn rhanddeiliaid o ran buddsoddiadau’r elusen, er enghraifft y rheini sydd â phrofiad uniongyrchol neu brofiad wedi’i ddysgu. Lle bo angen, bydd cefnogaeth a hyfforddiant yn cael eu darparu i alluogi rhanddeiliaid yr elusen i gymryd rhan. 
	Y
	A

	Amrywiaeth
Mae trawstoriad eang o ymddiriedolwyr a staff yn archwilio’r cefndiroedd a’r safbwyntiau ymysg y rhai sy’n gwneud penderfyniadau buddsoddi, yn fewnol ac yn allanol, fel rheolwyr buddsoddi a chynghorwyr buddsoddi. Mae ystyriaeth yn cael ei roi i sut gall diffyg amrywiaeth ac ymarfer cynhwysol arwain at wneud penderfyniadau sy’n gul ac yn anhyblyg. 
	Y
	A

	Mae ymddiriedolwyr, staff ac aelodau pwyllgor yn ystyried amrywiaeth eang o safbwyntiau a barn am arferion buddsoddi elusennau, gan gynnwys barn a safbwyntiau’r rhai sy’n cael eu tangynrychioli yn y maes buddsoddi. 
	Y
	A

	Tegwch
Mae ymddiriedolwyr/staff/aelodau pwyllgor yn gweithredu i fod yn ymwybodol o arferion gorau sy’n esblygu o ran strategaethau buddsoddi sy’n ystyried tegwch ac effaith. Mae amrywiaeth o feysydd y mae modd eu harchwilio, ac efallai y bydd angen i ymddiriedolwyr/staff/aelodau pwyllgor flaenoriaethu’r meysydd hynny sydd fwyaf cydnaws â dibenion yr elusen, ac sy’n briodol i’w maint a’r adnoddau sydd ar gael. Gallai’r meysydd i’w harchwilio gynnwys: 
- buddsoddi cyfrifol, buddsoddi effaith a buddsoddi cymdeithasol
- argyfwng hinsawdd a’r pontio teg o ran buddsoddiadau’r elusen, gan gynnwys archwilio risgiau systemig 
- tarddiad asedau’r elusen ac arferion echdynnol parhaus yn y portffolio buddsoddi 
- strategaethau sy’n mynd i’r afael ag annhegwch yn yr economi ehangach, er enghraifft buddsoddi mewn tegwch hiliol, lens rhywedd neu anghydraddoldeb
- darparu cyllid i grwpiau sydd ar gyrion yr economi prif ffrwd
	Y
	A

	Mae trafodaethau’n cael eu cynnal gyda rheolwyr buddsoddi a chynghorwyr buddsoddi’r elusen i ddeall eu dull o fynd i’r afael â thegwch ac effaith yn y strategaeth buddsoddi. 
	Y
	A

	Mae elusennau o bob maint yn ystyried pwysigrwydd eu llais a’u dewis wrth fynd i’r afael ag annhegwch. 
	Y
	A

	Pan fydd gan elusen fuddsoddiadau cymdeithasol, mae’r strategaeth a’r dull buddsoddi cymdeithasol yn ystyried anghydbwysedd pŵer rhwng yr elusen fel y buddsoddwr a’r mudiadau sy’n derbyn buddsoddiad. Mae hyn yn cynnwys ystyried: 
- buddsoddi ar delerau sy’n fforddiadwy, yn gefnogol, yn hyblyg ac yn deg
- rhoi sylw dyledus i’r risgiau i’r buddsoddai a cheisio rhannu risgiau lle bynnag y bo modd
- archwilio dulliau eraill o rannu pŵer gyda buddsoddeion 
- monitro data ar amrywiaeth y buddsoddeion a chael cynrychiolaeth o fewn y strwythur gwneud penderfyniadau gan unigolion sy’n adlewyrchu neu’n gallu cynrychioli profiad y buddsoddai 
	Y
	A





Egwyddor 7: Bod yn agored ac yn atebol

Disgrifiad: Mae gwerth bod yn agored ac yn atebol o ran buddsoddiadau’r elusen yn cael ei ddeall ac yn cael ei weithredu. 

Rhesymeg: Mae pob elusen yn cyflawni ei dibenion er budd y cyhoedd, ac mae bod yn agored ac yn atebol yn helpu i feithrin ymddiriedaeth a hyder yn yr elusen. Gan fod buddsoddiadau elusen yn rhan annatod o’i gweithrediadau, mae bod yn agored ac yn atebol am y buddsoddiadau yn elfen allweddol o feithrin ymddiriedaeth a hyder. 

Canlyniadau allweddol
- Mae gan y bwrdd ddealltwriaeth ar y cyd o sut bydd cynnwys gwybodaeth am bolisi a dull buddsoddi’r elusen yn ei adroddiad blynyddol ac ar wefan yr elusen yn helpu i feithrin ymddiriedaeth a hyder. 
- Mae ymddiriedolwyr/staff yn ystyried sut gallai buddsoddiadau’r elusen gael eu hystyried gan y bobl a’r mudiadau sy’n ymwneud â’i gwaith a gan y cyhoedd yn gyffredinol, a sut dylid rheoli unrhyw risgiau cysylltiedig i enw da. 

	
	Elusennau llai
	Elusennau mwy

	Cyhoeddi gwybodaeth am fuddsoddiadau
Mae adroddiad blynyddol yr Ymddiriedolwyr yn cynnwys esboniad o’r canlynol:
- sut mae buddsoddiadau’r elusen wedi perfformio yn ystod y flwyddyn
- beth yw polisi buddsoddi’r elusen 
	G
	G

	Yn ogystal ag unrhyw ofynion dan y Datganiad o’r Arfer a Argymhellir (SORP) ar gyfer Elusennau a chanllawiau adrodd a chyfrifyddu’r Comisiwn Elusennau, mae’r wybodaeth ganlynol ar gael ar wefan yr elusen ac yn ei hadroddiad blynyddol: 

- polisi buddsoddi 
- pam mae’r elusen yn dal buddsoddiadau a sut mae’r buddsoddiadau hynny’n cefnogi ac yn hyrwyddo ei dibenion
- sut mae’r elusen yn mynd i’r afael ag unrhyw wrthdaro â’i dibenion ac unrhyw risgiau i enw da o ran ei buddsoddiadau 
- strwythur llywodraethu sy’n ymwneud â buddsoddiadau, a sut mae ymddiriedolwyr/aelodau pwyllgor sydd â chyfrifoldebau goruchwylio buddsoddiadau yn cael eu recriwtio 
- y prif ddarparwyr proffesiynol allanol a ddefnyddir gan yr elusen ar gyfer ei buddsoddiadau (e.e. banc, rheolwr buddsoddi, cynghorydd buddsoddi)
- dull yr elusen o ymdrin â buddsoddiadau cymdeithasol (os oes rhai’n cael eu gwneud) 

Ar gyfer rhai elusennau, bydd yr wybodaeth yn cael ei chynnwys yn yr adroddiad blynyddol a bydd yn cael ei chyhoeddi wedyn ar y wefan. Mae gwybodaeth a gyhoeddir gan yr elusen am ei buddsoddiadau yn cael ei darparu mewn ffordd sy’n hygyrch i randdeiliaid allweddol yr elusen.
	Y
	A

	Mae modd dod o hyd i adroddiad blynyddol a chyfrifon yr elusen yn rhwydd ar wefan yr elusen. 
	Y
	A

	Mae ymddiriedolwyr/staff/aelodau pwyllgor yn archwilio’r cysyniad o gyhoeddi gwybodaeth fanylach am y portffolio buddsoddi fel rhan o ymrwymiad i fod yn agored. 
	Y
	Y

	Rhannu â chyfoedion
Mae ymddiriedolwyr/staff/aelodau pwyllgor yn archwilio cyfleoedd i rannu a dysgu am fuddsoddiadau gyda mudiadau eraill yn y sector elusennol a’r rhai sy’n dilyn dull buddsoddi sy’n seiliedig ar bwrpas. 
	Y
	A

	Rhanddeiliaid
Mae eglurder ynghylch pwy yw rhanddeiliaid allweddol yr elusen, a chynllun ar gyfer cyfathrebu â nhw am fuddsoddiadau’r elusen, gan gynnwys prosesau a llwybrau y cytunwyd arnynt lle bo angen. 
	Y
	A




